
ᐃᐢᐱ ᒫᑲ ᐁ ᓂᑯᑖᐧᓱᐱᓯᒧᐊᐧᕽ ᐅᑭᓯᑯ ᑫᑊᕒᐃᐊᓬ ᑭᓭᒪᓂᑐᐊᐧ ᑭ
ᐃᓯᑎᓴᐦᐅᐠ ᐅᑌᓈᕽ ᑳᓬᐊᓬᐃᕽ, ᓈᓴᕒᐃᐟ ᐁ ᐃᓯᔨᐦᑳᑌᐠ, ᑭᑕ ᓈᑕᐟ
ᐅᐢᑭᓂᑭᐢᑫᐧᐊᐧ ᑳ ᑭ ᐊᓱᑕᒪᐋᐧᐟ ᑭᑕ ᐃᐧᒉᐋᐧᐟ, ᓈᐯᐊᐧ ᒍᓯᑊ ᐁ
ᐃᓯᔨᐦᑳᓱᔨᐟ, ᑌᐱᑕ ᐁ ᐅᑕᐢᑲᓀᓯᔨᐟ; ᐅᐢᑭᓂᑭᐢᑫᐧᐤ
ᒫᑲ ᒣᕒᐃ ᑭ ᐃᓯᔨᐦᑳᓱ. 



ᐁᑯᓯ ᐅᑭᓯᑯᐊᐧ ᑭ ᐃᑎᐠ, ᐁᑳᐃᐧᔭ ᓭᑭᓯ, ᒣᕒᐃ: 
ᒋᑫᒫ ᑭ ᑭ ᒥᐢᑲᒫᐧᐣ ᐅ ᒥᔪᑫᐧᐢᑕᑫᐃᐧᐣ ᑭᓭᒪᓂᑐ. 
ᒥᓇ ᒋᐢᐟ, ᑭ ᑲ ᑭᑭᐢᑲᐋᐧᐊᐧᓱᐣ, ᐁᑯᓯ ᑭ ᑲ
ᓂᐦᑖᐃᐧᑭᐊᐤ ᑫ ᐅᑯᓯᓯᔭᐣ, ᒋᓴᐢ ᒫᑲ ᑭ ᑲ
ᐃᓯᔨᐦᑳᑕᐤ. ᑭᑕ ᑭᐦᒋ ᐃᑌᔨᑖᑯᓯᐤ ᒫᑲ, 
ᐅᑯᓯᓴ ᒪᒪᐁᐧᔭᐢ ᑳ ᑭᐦᒐᔨᐃᐧᐟ ᑭᑕ
ᐃᓯᔨᐦᑳᑖᐤ: ᒥᓇ ᑳ ᑎᐯᔨᐦᒋᑫᐟ
ᑭᓭᒪᓂᑐ ᑭᑕ ᒥᔨᐠ ᐅ ᑭᐦᒋ ᐅᑭᒫᐊᐧ
ᐱᐃᐧᓂᔨᐤ ᑌᐱᑕ ᐅᑖᐃᐧᔭ: ᑭᑕ ᑭᐦᒋ
ᐅᑭᒪᑲᑕᒼ ᒫᑲ ᐅ ᐋᐧᐢᑳᐦᐃᑲᓂᔨᐤ ᒉᑲᐸ
ᑳᑭᑫ; ᒥᓇ ᐅ ᑭᐦᒋ ᐅᑭᒪᐃᐧᐃᐧᐣ ᓇᒪᐃᐧᔭ
ᐃᐧᑲᐨ ᑭᑕ ᐳᓂᐸᔨᔨᐤ. 



ᐁᑯᓯ ᒣᕒᐃ ᑭ ᐃᑌᐤ ᐅᑭᓯᑯᐊᐧ, ᑖᓂᓯ ᐅᒪ
ᑫ ᑭ ᐃᓯ ᐃᐢᐸᔨᐠ, ᐃᐧᔭ ᐁᑳ ᐁ ᑭᐢᑫᔨᒪᐠ
ᓈᐯᐤ? ᐁᑯᓯ ᐅᑭᓯᑯᐊᐧ ᑭ ᓇᐢᑫᐧᐊᐧᓯᒥᐠ ᐁ
ᐃᑎᑯᐟ, ᑳ ᑲᓈᑎᓯᐟ ᐊᒑᕽ ᑭ ᑲ ᐅᑎᐦᑎᐠ, 
ᒥᓇ ᐅ ᒪᐢᑲᐃᐧᓯᐃᐧᐣ ᒫᐊᐧᒋ ᑳ
ᑭᐦᒑᔨᐃᐧᐟ ᑭ ᑲ
ᐊᑲᐊᐧᐢᑌᐢᑳᑯᐣ; ᐁᑯᓯ ᒫᑲ
ᐊᓂᒪ ᑳ ᑲᓈᑕᕽ ᑫ
ᓂᐦᑖᐃᐧᑭᑖᔭᐣ ᑭᓭᒪᓂᑐ
ᐅᑯᓯᓴ ᑭᑕ ᐃᓯᔨᐦᑳᑖᐤ. 



ᐁᑯᓯ ᒣᕒᐃ ᑭ ᐸᓯᑯ ᐁᑯᐢᐱ ᒥᓇ ᐁ ᑭ ᐃᑐᐦᑌᐟ ᐃᑕ ᐁ
ᐊᔭᐸᑎᓇᔨᐠ ᐁ ᑲᑫᐧᔮᐅᐟ ᐅᑌᓈᕽ ᒍᑕᐃᕽ. ᒥᓇ
ᐁ ᑭ ᐱᐦᑐᑫᐟ ᓵᑲᕒᐋᔭᐢ ᐃᐧᑭᔨᕽ ᐁᑯᓯ ᐃᓬᐃᓭᐱᑕ ᐁ ᑭ
ᐊᑕᒥᐢᑲᐋᐧᐟ. ᐁᑯᓯ ᑭ ᐃᐦᑭᐣ
ᐃᐢᐱ ᐃᓬᐃᓭᐱᐟ ᐁ ᑭ ᐯᐦᑕᕽ
ᐅᐟ ᐊᑕᒥᐢᑲᑫᐃᐧᓂᔨᐤ
ᒣᕒᐃᐊᐧ ᐊᐊᐧᓯᓴ ᑭ
ᐊᐧᐢᑲᐃᐧᔨᐊᐧ ᐃᐧᔭᐃᐧᕽ ᒥᓇ
ᐃᓬᐃᓭᐱᐟ ᑭ ᓴᑲᐢᑭᓀᐢᑲᐠ
ᑲᓇᒋ ᐊᐦᒑᐦᑲᐧ ᓱᑭ ᒫᑲ
ᐁ ᑭ ᐱᑭᐢᑫᐧᐟ ᒥᓇ ᐁ ᑭ
ᐃᑌᐧᐟ, ᑭ ᓴᐁᐧᔨᑖᑯᓯᐣ ᐃᑕ
ᐁ ᐊᔮᒋᐠ ᐃᐢᑫᐧᐊᐧᐠ ᒥᓇ
ᓴᐁᐧᔨᑕᑲᐧᐣ ᐊᓂᒪ

ᑫ ᓂᐦᑖᐃᐧᑭᑖᔭᐣ. 



ᐅᒥᓯ ᒫᑲ ᑭ ᐃᑭᓂᔨᐤ ᐅ ᓂᐦᑖᐃᐧᑭᐃᐧᐣ ᒋᓴᐢ ᙭; ᐃᐢᐱ ᐊᓂᐦᐃ ᐅᑳᐃᐧᔭ
ᒣᕒᐃᐊᐧ ᐁ ᑭ ᐊᓱᑕᒪᐋᐧᔨᐟ
ᑭᑕ ᐃᐧᒉᐋᐧᔨᐟ ᒍᓯᐸ, ᒪᐧᔦᐢ ᐁ ᑭ
ᓈᑎᑐᒋᐠ, ᑭ ᑭᐢᑫᔨᒫᐤ ᐁ ᐊᔮᐋᐧᐟ
ᐊᐋᐧᓯᓴ ᑲᓈᒋ ᐊᐦᒑᐦᑲᐧ ᐅᐦᒋ. 
ᐁᑯᓯ ᒍᓯᑊ ᐅ ᓈᐯᒪ, 
ᐁ ᑲᐧᔭᐢᐠ ᐃᓯᐁᐧᐱᓯᐃᐧ
ᐊᔨᓯᔨᓂᐃᐧᐟ, ᒥᓇ
ᐁᑳ ᐁ ᐃᑌᔨᑕᕽ ᑭᑕ
ᒫᒪᐃᐧ ᑭᐢᑫᔨᑖᑯᐦᐋᐟ ᑭ
ᐃᑌᔨᑕᒼ ᑭᒧᐨ ᑭᑕ ᐸᑭᑎᓈᐟ. 



ᒫᑲ ᐃᐢᐱ ᐁ ᒫᒥᑐᓀᔨᑕᕽ ᐅᐦᐃ, ᒋᐢᐟ, ᐅᑭᓯᑯᒪ ᑳ ᑎᐯᔨᐦᒋᑫᐟ ᑭ
ᓄᑯᐦᐃᓱᐢᑖᐠ ᐸᐋᐧᒧᐃᐧᓂᕽ, ᐁ ᐃᑌᐧᔨᐟ, ᒍᓯᑊ, ᑭᔭ ᐅᑯᓯᓴ ᑌᐱᐟ ᐁᑳᐃᐧᔭ
ᑯᐢᑕ ᑭᑕ ᐅᑎᓇᐟ ᒣᕒᐃ ᑭᐊᐧ; ᒋᑫᒫ
ᐊᓂᐦᐃ ᑳ ᐊᔮᐋᐧᐟ ᑲᓈᒋ ᐊᐦᒑᐦᑲᐧ ᐅᐦᒋᔨᐊᐧ. 
ᑭᑕ ᓂᐦᑖᐃᐧᑭᐦᐁᐤ ᒫᑲ ᑫ ᐅᑯᓯᓯᐟ, ᒋᓴᐢ ᒫᑲ ᑭ
ᑲ ᐃᓯᔨᐦᑳᑖᐤ: ᒋᑫᒫ ᑭᑕ ᐱᒫᒋᐦᐁᐤ ᐅᐟ
ᐊᔨᓯᔨᓂᒪ ᐅ ᒪᒑᔨᐃᐧᓂᔨᕽ ᐅᐦᒋ. 



ᐁᑯᓯ ᒍᓯᑊ ᐁ ᐊᐧᓂᐢᑳᐟ ᐅ ᓂᐹᐃᐧᓂᕽ ᐅᐦᒋ, ᑭ ᑐᑕᒼ ᐊᓂᒪ ᑳ
ᑎᐯᔨᐦᒋᑫᔨᐟ ᐅᑭᓯᑯᒥᔨᐊᐧ ᑳ ᑭ ᐃᑎᑯᐟ, ᐁ ᑭ ᐅᑎᓈᐟ ᐃᐧᐊᐧ. ᓇᒪᐃᐧᔭ ᒫᑲ
ᑭ ᐅᐦᒋ ᑭᐢᑫᔨᒣᐤ ᐹᑐᐢ ᐃᔨᑯᕽ ᑳ
ᑭ ᓂᐦᑖᐃᐧᑭᐦᐋᔨᐟ ᐅᑯᓯᓯᔨᐊᐧ; 
ᒋᓴᐢ ᒫᑲ ᑭ ᐃᓯᔨᐦᑳᑌᐤ.



ᐁᑯᓯ ᑭ ᐅᑎᐦᒋᐸᔨᐤ ᐁᑯᐢᐱ ᐁ ᑲᑭᓯᑳᐠ ᑭ ᓯᐯᐧᐸᔨᐤ ᐅᔭᓱᐁᐧᐃᐧᐣ ᓯᓴᕒ
ᐋᑲᐢᑕᐢ ᐅᐦᒋ, ᑲᐦᑭᔭᐤ ᒥᓯᐁᐧᐢᑲᒥᐠ ᑭᑕ ᒪᓯᓇᐃᑳᓱᒋᐠ. ᐁᑯᓯ ᑲᐦᑭᔭᐤ
ᐊᐃᐧᔭᐠ ᑭ ᓇᑕᐃᐧ
ᒪᓯᓇᐃᑳᓱ, ᑲᐦᑭᔭᐤ ᐊᐃᐧᔭᐠ
ᑎᐱᔭᐁᐧ ᐅᐟ ᐅᑌᓈᕽ. 



ᐁᑯᓯ ᒍᓯᑊ ᐃᐧᐢᑕ ᑭ ᓯᐯᐧᑌᐤ ᑲᓬᐊᓬᐃᕽ ᐅᐦᒋ ᐅᑌᓈᕽ ᓇᓴᕒᐃᑎᕽ
ᐅᐦᒋ, ᒍᑎᐊᐃᕽ ᐁ ᐃᑐᐦᑌᐟ, ᐅᐟ ᐅᑌᓇᔨᕽ ᑌᐱᑕ, ᐊᓂᒪ ᐯᐟᓬᐃᐃᒼ
ᑳ ᐃᑕᒥᕽ, ᑌᐱᐟ ᒋᑫᒫ ᐅ ᐋᐧ 
ᐢᑳᐦᐃᑲᓂᔨᕽ ᒥᓇ ᐅᐟ
ᐊᐋᐧᓯᒥᓯᔨᕽ ᐁ ᑭ ᐅᐦᒋᐟ; 
ᑭᑕ ᒪᓯᓇᐃᑳᓱᐟ ᑭᑭ
ᒣᕒᐃᐊᐧ ᑳ ᑭ

ᐊᓱᑕᒪᐟ ᑭᑕ ᐃᐧᐃᐧᐟ ᐋᓴᐩ ᐁ ᒥᓯᑭᑎᐟ ᐁ ᑭᑭᐢᑲᐋᐧᐟ ᐊᐋᐧᓯᓴ.



ᐁᑯᓯ ᑭ ᐊᔨᑭᐣ, ᒣᑳᐧᐨ ᐁᑯᑕ ᐁ
ᐊᔮᒋᐠ, ᑭ ᑎᐱᐸᔨᔨᐊᐧ ᑭᓯᑳᐊᐧ
ᐃᑕ ᐊᓂᒪ ᑭᑕ ᐋᐧᐸᒫᐊᐧᓱᐟ. 



ᑭ ᓂᐦᑖᐃᐧᑭᐦᐁᐤ ᒫᑲ ᐅ ᓂᐢᑕᒧᓴᓇ ᐁᑯᓯ ᐁ ᑭ ᐁᐧᐁᐧᑭᓈᐟ
ᑕᑯᐱᑖᐊᓱᐊᔮᓂᕽ, ᐱᓯᐢᑭᐃᐧᔮᑲᓂᕽ ᒫᑲ ᐁ ᑭ ᐱᒥᓯᒫᐟ, ᒋᑫᒫ ᐁᑳ ᐁ ᑭ
ᑕᐋᐧᔨᐠ ᒥᒋᓱᐃᐧᑲᒥᑯᕽ.



ᐁᑯᑕ ᒫᑲ ᐁ ᑭ ᐊᔮᒋᐠ ᐅᑲᓇᐃᐧᒫᔭᑎᐦᑫᐧᐊᐧᐠ ᐊᐧᔭᐃᐧᑎᒥᕽ ᐁ ᐊᔮᒋᐠ, ᐁ
ᓂᐹ ᑲᓇᐁᐧᔨᒫᒋᐠ ᐅ ᒫᔭᑎᐦᑯᒥᐊᐧᐊᐧ. ᐅᑭᓯᑯᒪ ᒫᑲ ᑳ ᑎᐯᔨᐦᒋᑫᐟ ᑭ
ᐃᐧᒋᑲᐸᐃᐧᐢᑕᑲᐧᐠ, ᐅ ᒪᓂᑐᐋᐧᐢᑌᐃᐧᓂᔨᐤ ᑳ
                 ᑎᐯᔨᐦᒋᑫᔨᐟ ᑭ ᐊᐧᓭᐢᑲᒪᑲᐧᐠ ᐁᑯᓯ
                                            ᓇᐢᐱᐨ
                                            ᑭ ᓭᑭᓯᐊᐧᐠ.



ᐁᑯᓯ ᐅᑭᓯᑯᐊᐧ ᑭ ᐃᑎᑲᐧᐠ, ᐁᑳᐃᐧᔭ ᓭᑭᓯᐠ, ᒋᑫᒫ ᒋᐢᐟ ᑭ ᐯᑕᒪᑎᓈᐋᐧᐤ
ᐁᓯ ᒥᔮᐧᑐᑖᑲᐧᕽ ᑭᐦᒋ ᒥᔭᐋᐧᑕᒧᐃᐧᐣ ᐊᓂᒪ ᑫ ᐊᔮᒋᐠ ᑲᐦᑭᔭᐤ
ᐊᔨᓯᔨᓂᐊᐧᐠ: ᒋᑫᒫ ᐊᓄᐦᐨ ᑳ ᑭᓯᑳᐠ ᑭᔭᐋᐧᐤ ᐅᐦᒋ
                          ᓂᐦᑖᐃᐧᑭᐤ ᐅᐟ ᐅᑌᓈᕽ
                                           ᑌᐱᐟ, 
                                         ᐅᐱᒪᒋᐃᐁᐧᐤ, 
                                         ᐁᐊᐧᑯ ᙭ ᑳ
                                          ᑎᐯᔨᐦᒋᑫᐟ.



ᐅᒪ ᒫᑲ ᑭ ᑲ ᐅᑭᐢᑭᓇᐊᐧᒋᒋᑲᓂᓈᐋᐧᐤ, ᑭ ᑲ ᒥᐢᑲᐋᐧᐋᐧᐤ ᐅᐢᑲᐋᐧᓯᐢ ᐁ
ᐁᐧᐁᐧᑭᓂᐟ ᑕᑯᐱᑖᐊᐧᓱᐊᔮᓂᕽ, ᒥᓇ ᐁ ᐱᒥᓯᕽ ᐃᑕ ᐱᓯᐢᑭᐊᐧᐠ ᐁ
ᐊᓴᒥᐦᒋᐠ. 



ᐁᑯᓯ ᓯᓯᑯᐨ ᑭ ᐃᐧᒉᐁᐧᐊᐧᐠ ᐅᑭᓯᑯᐊᐧ ᐁ ᒥᐦᒉᑎᒋᐠ ᑭᓯᑯᕽ ᐁ ᐅᐦᒋᒋᐠ ᐁ
ᒪᒥᒋᒫᒋᐠ ᑭᓭᒪᓂᑐᐊᐧ ᐅᒥᓯ ᐁ ᐃᑌᐧᒋᐠ, ᑭᐢᑌᔨᑖᑯᓯᐃᐧᐣ
ᑭᑕ ᐊᔮᐤ ᑭᓭᒪᓂᑐ ᒫᐊᐧᒋ ᐃᐢᐱᒥᕽ ᑳ ᐊᔭᐟ, 
                  ᐊᐢᑭᕽ ᐯᔭᑕᑫᔨᒧᐃᐧᐣ ᐊᔮᐊᐧᐠ
                                         ᐊᔨᓯᔨᓂᐊᐧᐠ

                                              ᐊᓂᐦᐃ
                                              ᑲ ᒥᔪᔭᐁᐧᐦᐃᑯᐟ.



ᐁᑯᓯ ᑭ ᐊᑎ ᐃᐢᐸᔨᐤ ᐃᐢᐱ ᐅᑭᓯᑯᐊᐧ ᐁ ᑭ ᓇᑲᑎᑯᒋᐠ ᑭᐦᒋ ᑭᓯᑯᕽ ᐃᓯ
ᐅᑲᓇᐃᐧᒫᔭᑎᐦᑫᐧᐊᐧᐠ ᑭ ᐃᑎᑐᐊᐧᐠ, ᐁᑲᐧ ᐯᐟᓬᐃᐊᒥᕽ ᐃᑐᑌᑖᐠ ᒥᓇ
ᐋᐧᐸᐦᑕᑖᐠ ᐅᒪ ᑳ ᐃᑭᕽ, ᑳ ᑎᐯᔨᐦᒋᑫᐟ ᑳ ᑭ ᑭᐢᑫᔨᑕᒧᐃᑯᔭᕽ ᐁᑯᓯ ᑭ ᐯ
       ᐃᑐᐦᑌᐊᐧᐠ ᐁ ᑲᑫᐧᔮᐅᒋᐠ, ᑭ ᒥᐢᑲᐁᐧᐊᐧᐠ ᒫᑲ ᒣᕒᐃᐊᐧ ᒥᓇ ᒍᓯᐸ, 
                                        ᐊᓯᒋ ᐊᓂᐦᐃ ᐅᐢᑲᐋᐧᓯᓴ ᐁ ᐱᒥᓯᓂᔨᐟ
                                                        ᐃᑕ ᐱᓯᐢᑭᐊᐧ
                                              ᑳ ᒥᒋᓱᔨᐟ.



ᒥᓇ ᐃᐢᐱ ᑳ ᐋᐧᐸᐦᑕᐦᑭᐠ ᑭ ᑭᐢᑫᔨᑕᒧᐃᐁᐧᐊᐧᐠ
ᐊᓂᒪ ᐱᑭᐢᑫᐧᐃᐧᐣ ᑳ ᑭ ᐃᓯ ᐃᐧᐦᑕᒫᒋᐠ
ᐅᐦᐃ ᐅᐦᒋ ᐊᐋᐧᓯᓴ. 



ᐁᑲᐧ ᐃᐢᐱ ᑳ ᓂᐦᑖᐃᐧᑭᐟ
ᒋᓴᐢ ᐊᓂᑕ ᐯᐟᓬᐃᔭᒥᕽ
ᒍᑎᐊᐃᕽ ᑳ ᐃᐦᑕᑲᐧᕽ, 
ᒣᑳᐧᐨ ᐁ ᑭᐦᒋ ᐅᑭᒫᐃᐧᐟ
ᐦᐁᕒᐊᐟ, ᒋᐢᐟ, 
ᐃᔨᓂᓯᐃᐧᔨᓂᐊᐧᐠ
  ᑭ ᐯ

ᑕᑯᓯᓇᐧᐠ ᐋᐧᐸᓄᑖᕽ ᐅᐦᒋ
ᒉᕒᐅᓴᓬᐊᒥᕽ ᐃᓯ. ᐁ ᐃᑌᐧᒋᐠ, 
ᑖᓂᐋᐧ ᑳ ᑭ ᓂᐦᑖᐃᐧᑭᐟ ᐅᐟ ᐅᑭᒫᒥᐋᐧᐊᐧ
ᒍᐊᐧᐠ? ᒋᑫᒫ ᓂ ᑭ ᐋᐧᐸᒥᒫᓈᐣ ᐅᐟ ᐊᒐᑯᒪ
ᐋᐧᐸᓄᑖᕽ, ᐁᑯᓯ ᐁ ᐯ ᐃᑐᐦᑌᔮᕽ ᑭᑕ
ᐅᒋᐦᒋᐦᑲᐧᓇᐱᐢᑕᐋᐧᔮᕽ.



ᐁᑯᓯ ᐦᐁᕒᐊᐟ, ᐃᐢᐱ ᑭᒧᐨ ᑳ
ᓇᑐᒫᐟ ᐃᔨᓂᓯᐃᐧᔨᓂᐊᐧ, ᒥᑐᓂ ᑭ
ᑲᑫᐧᒋᒣᐤ ᐃᔨᑯᕽ ᒣᐧᐦᒋ ᑳ ᓄᑯᓯᔨᐟ
ᐊᒐᐦᑯᓴ. ᐁᑯᓯ ᑭ ᐃᓯᑎᓴᐁᐧᐤ
ᐯᐟᓬᐃᔭᒥᕽ; ᐁ ᑭ ᐃᑖᐟ, ᐃᑐᐦᑌᐠ, 
ᒥᑐᓂ ᓂᑕᐃᐧ ᓇᓈᑐᓈᕽ
ᐅᐢᑲᐋᐧᓯᐢ; ᐃᐢᐱ ᒫᑲ ᑭ ᒥᐢᑲᐋᐧᔦᑯ, 
ᒥᓇ ᐯ ᐃᐧᐦᑕᒪᐃᐧᑫᐠ ᑭᑕ ᐃᑐᐦᑌᔮᐣ
ᓂᐢᑕ ᑭᑕ ᐯ ᐅᒋᐦᒋᐦᑲᐧᓇᐱᐢᑕᐊᐧᐠ. 



ᐃᐢᐱ ᒫᑲ ᑳ ᐯᑕᐋᐧᒋᐠ ᑭᐦᒋ ᐅᑭᒫᐊᐧ ᑭ ᐊᑎ ᓯᐯᐧᑌᐊᐧᐠ: ᐁᑯᓯ ᒋᐢᐟ, 
ᐊᒐᐦᑯᓴ, ᑳ ᑭ ᐋᐧᐸᒫᒋᐠ ᐋᐧᐸᓄᑖᕽ, ᑭ ᐊᑎ ᓂᑳᓄᑖᑲᐧᐠ ᐱᔨᐢ ᐁ ᑭ
       ᐊᑎ ᐅᑎᐦᒋᐸᔨᐟ ᒥᓇ ᐁ ᑭ ᑭᐱᒋᔨᐟ ᐊᓂᑕ
        ᑎᐱᐢᑯᐨ ᑳ ᐊᔮᔨᐟ ᐅᐢᑲᐋᐧᓯᓴ. 



ᐃᐢᐱ ᒫᑲ ᑳ ᐱᐦᑐᑫᒋᐠ ᐋᐧᐢᑳᐦᐃᑲᓂᕽ, ᑭ ᐋᐧᐸᒣᐊᐧᐠ ᐅᐢᑲᐋᐧᓯᓴ ᐊᓯᒋ
ᒣᕒᐃᐊᐧ ᐅᑳᐃᐧᔨᐊᐧ, ᐁᑯᓯ ᐁ ᑭ ᐸᐦᑭᓯᐦᑭᐠ, ᐁ ᑭ      
              ᐅᒋᐦᒋᐦᑲᐧᓇᐱᐢᑕᐋᐧᒋᐠ: ᐃᐢᐱ ᒫᑲ ᑳ
   ᐹᐢᑭᓇᑭᐠ ᐅ ᐁᐧᔪᑎᓯᐃᐧᓂᐋᐧᐊᐧ, 
   ᑭ ᐸᑭᑎᓇᒪᐁᐧᐊᐧᐠ ᒣᑭᐃᐧᓇ; 
   ᐅᓵᐃᐧᓱᓂᔮᐊᐧ, ᒥᓇ ᐃᐧᑭᒫᓯᑲᐣ, 
    ᒥᓇ ᐱᑭᐤ ᐃᐧᔨᑭᒫᑯᓯᔨᐟ. 



ᒫᑲ ᐁ ᐃᐧᐦᑕᒫᑯᒋᐠ ᑭᓭᒪᓂᑐᐊᐧ ᐸᐋᐧᒥᐃᐧᓂᕽ, ᐁᑳ ᑭᑕ ᑭᐁᐧᑐᑕᐋᐧᒋᐠ
ᐦᐁᕒᐊᑕ, ᑭ ᐊᑎ ᓯᐯᐧᑌᐊᐧᐠ ᑎᐱᔭᐁᐧ ᐅᐟ ᐊᐢᑭᐋᐧᕽ ᐃᓯ ᑯᑕᐠ ᒣᐢᑲᓈᕽ.



ᐃᐢᐱ ᒫᑲ ᑳ ᓯᐯᐧᑌᒋᐠ, ᒋᐢᐟ, ᐅᑭᓯᑯᒪ ᑳ
ᑎᐯᔨᐦᒋᑫᐟ ᑭ ᓄᑯᐦᐃᓱᐢᑖᐁᐧᔨᐊᐧ ᒍᓯᑊᐊ
ᐸᐋᐧᒥᐃᐧᓂᕽ, ᐁ ᐃᑖᐟ, ᐊᐧᓂᐢᑳ, 
ᒥᓇ ᐅᑎᐣ ᐅᐢᑲᐋᐧᓯᐢ ᒥᓇ
ᐅᑳᐃᐧᔭ, ᐁᑯᓯ ᐃᒋᑊᑎᕽ
ᐃᑖᒧ, ᐁᑯᑌ ᒫᑲ ᐊᔮ
ᐃᔨᑯᕽ ᒥᓇ ᑭᑕ ᐃᐧᐦᑕᒫᑖᐣ; 
ᒋᑫᒫ ᐦᐁᕒᐊᐟ ᑭᑕ

ᓇᓇᑐᓇᐁᐧᐤ ᐅᐢᑲᐋᐧᓯᓴ
ᑭᑕ ᓂᓯᐊᐧᓈᒋᐦᐋᐟ. 



ᐃᐢᐱ ᒫᑲ ᑳ ᐊᐧᓂᐢᑳᐟ, ᑭ ᐅᑎᓀᐤ
ᐅᐢᑲᐋᐧᓯᓴ ᒥᓇ ᐅᑳᐃᐧᔨᐊᐧ ᐁ ᒣᑳᐧ
ᑎᐱᐢᑳᔨᐠ, ᐃᒋᑊᑎᕽ ᐁ ᑭ ᐃᓯ ᓯᐯᐧᑌᐟ: 
ᐁᑯᑌ ᒫᑲ ᑭ ᐊᔮᐤ ᐱᔨᐢ ᐁ ᑭ ᓂᐱᔨᐟ
ᐦᐁᕒᐊᑕ: ᑭᑕ ᑎᐱᐸᔨᔨᐠ ᑳ ᑭ ᐃᑌᐧᐠ
ᑳ ᑎᐯᔨᐦᒋᑫᐟ ᐅᑭᐢᑭᐁᐧᐦᐃᑫᐊᐧ
ᐅᐦᒋ, ᐁ ᐃᑌᐧᐟ, ᐃᒋᑊᑎᕽ ᐅᐦᒋ
ᓂ ᓇᑐᒫᐤ ᓂᑯᓯᐢ.



ᐁᑯᓯ ᐦᐁᕒᐊᐟ, ᐃᐢᐱ ᑳ ᐋᐧᐹᑕᕽ ᐁ
ᐸᐹᐱᓄᑖᑯᐟ ᐃᔨᓂᓯᐃᐧᔨᓂᐊᐧ, 
ᐊᔨᐋᐧᐠ ᒥᐢᑕᐦᐃ ᑭ ᑭᓯᐋᐧᓯᐤ, ᐁᑯᓯ
ᐃᓯᑎᓴᐦᐅᐁᐧᐤ ᐁ ᑭ ᓂᐸᐦᐋᐟ ᒫᑲ ᑲᐦᑭᔭᐤ
ᓈᐯ ᐊᐋᐧᓯᓴ ᐯᐟᓬᐃᔭᒥᕽ ᑳ ᐊᔮᔨᐟ, ᒥᓇ
ᒥᓯᐁᐧ ᐋᐧᐢᑳ ᐁᑯᑕ ᑳ ᐊᔮᔨᐟ, ᐁ ᓂᓱ
ᐱᐳᓀᐧᔨᐟ ᒥᓇ ᓄᑕᐤ ᐃᐢᐱ ᐃᓴ ᐱᑯ ᐅᐦᒋ, 
                ᐊᓂᒪ ᒥᑐᓂ
                    ᑳ ᑭ
                   ᑲᑫᐧᒋᒫᐟ

                                                        ᐃᔨᓂᓯᐃᐧᔨᓂᐊᐧ. 



ᒫᑲ ᐃᐢᐱ ᐦᐁᕒᐊᐟ ᑳ ᓂᐱᐟ, ᒋᐢᐟ, 
ᐅᑭᓯᑯᒥᔨᐊᐧ ᑳ ᑎᐯᔨᐦᒋᑫᐟ ᑭ
ᓄᑯᐦᐃᓱᐢᑖᐠ ᐸᐋᐧᒥᐃᐧᓂᕽ ᒍᓯᑊ
ᐊᓂᑕ ᐃᒋᑊᑎᕽ, ᐁ ᐃᑌᐧᔨᐟ, ᐊᐧᓂᐢᑳ, 
ᒥᓇ ᐅᑎᐣ ᐅᐢᑲᐋᐧᓯᐢ
 ᒥᓇ ᐅᑳᐃᐧᔭ, ᐃᑐᐦᑌ ᒫᑲ
 ᐊᓂᑕ ᐅᐟ ᐊᐢᑭᕽ
 ᐃᐢᕒᐁᐃᓬ; ᒋᑫᒫ ᓵᓴᐩ
 ᓂᐱᐊᐧᐠ ᐊᓂᑭ ᑳ ᑭ

   ᓇᓈᑐᓇᐦᑭᐠ ᐅ
    ᐱᒫᑎᓯᐃᐧᓂᔨᐤ ᐅᐢᑲᐋᐧᓯᓴ. 



ᒫᑲ ᐃᐢᐱ ᑳ ᐯᐦᑕᕽ ᐋᕒᑭᓬᐁᐊᐢ ᐁ ᑎᐯᔨᑕᕽ ᐊᓂᑕ
ᒍᑎᐊ, ᐁ ᑖᐸᐱᐢᑕᒪᐋᐧᐟ
ᐅᑖᐃᐧᔭ ᐦᐁᕒᐊᑕ, ᑭ
ᐊᐢᑖᓯᐤ ᑭᑕ ᐃᑐᐦᑌᐟ ᐁᑯᑌ; 
ᐁ ᑭ ᐃᐧᐦᑕᒫᑯᐟ

ᑭᓭᒪᓂᑐᐊᐧ ᒫᑲ ᐸᐋᐧᒥᐃᐧᓂᕽ, ᑭ ᐊᑎ
ᐸᐢᑫᑌᐤ ᐊᓂᑌ ᑳᓬᐊᓬᐃᕽ ᐃᓯ. 



ᐁᑯᓯ ᑭ ᐯ ᑕᑯᓯᐣ, ᑭ ᐊᔮᐤ ᒫᑲ
ᐊᓂᑕ ᐅᑌᓈᕽ ᓈᓴᕒᐁᐟ
ᐁ ᐃᓯᔨᐦᑳᑌᐠ; ᑭᑕ ᐃᓯ
ᑎᐱᐸᔨᐠ ᑳ ᑭ ᐃᑌᐧᒋᐠ
ᐅᑭᐢᑭᐁᐧᐦᐃᑫᐊᐧᐠ, 

ᓈᓴᕒᐃᐣ ᐃᓴ ᑭᑕ ᐃᓯᔨᐦᑳᓱ.



ᐃᐧᔭ ᑭᓭᒪᓂᑐ ᐁᐢᐱᒋ ᓵᑭᐦᑖᐟ ᐊᐢᑭ, ᑭ ᒣᑭᐤ ᐅ
ᐯᔭᑯ ᑯᓯᓵᓇ, ᐱᑯ ᐊᐃᐧᔭᐠ ᐁ ᑖᐯᐧᔦᔨᒫᐟ ᐁᑳ

ᑭᑕ ᓂᓯᐊᐧᓈᑎᓯᐟ, ᒫᑲ ᑭᑕ ᐊᔮᐟ
ᑳᑭᑫ ᐱᒫᑎᓯᐃᐧᐣ. 



ᕒᐅᒪᓇ 3:23 ᑲᐦᑭᔭᐤ ᒫᑲ ᐊᐃᐧᔭᐠ ᑭ ᐊᐧᓂᑐᑕᒼ, ᒥᓇ ᓄᑌᐸᔨᐤ ᐅ
ᑭᐢᑌᔨᑖᑯᓯᐃᐧᐣ ᑭᓭᒪᓂᑐ; 

ᕒᐅᒪᓇ 6:23 ᒋᑫᒫ ᐁ ᐃᓯ ᑭᐢᐱᓇᒋᑫᒪᑲᕽ ᒪᒋᐃᑎᐃᐧᐣ ᐁᐊᐧᑯ ᓂᐳᐃᐧᐣ; ᒫᑲ
ᐅ ᒧᐦᒋ ᒣᑭᐃᐧᐣ ᑭᓭᒪᓂᑐ ᐁᐊᐧᑯ ᑳᑭᑫ ᐱᒫᑎᓯᐃᐧᐣ ᙭ ᒋᓴᐢ ᑳ ᑎᐯᔨᒥᑯᔭᕽ

ᐅᐦᒋ.

ᐦᐃᐸᕒᐅᐊᐧ 9:27 ᐁᑯᓯ ᒋᑫᒫ ᐁ ᐃᑕᑭᑕᒫᐦᐟ ᐊᔨᓯᔨᓂᐤ ᐯᔭᑳᐧᐤ ᑭᑕ ᓂᐱᐟ
ᐁᑯᓯ ᒣᐧᐢᑕᐢ ᐃᔨᑯᕽ ᑭᑕ ᐊᔮᐠ ᐅᔭᓱᐁᐧᐃᐧᐣ; 

ᐃᐱᓯᔭᓇ 2:8,9 ᒋᑫᒫ ᑭᓭᐋᐧᑎᓯᐃᐧᐣ ᑳ ᑭ ᐅᐦᒋ ᐱᒫᒋᐃᑲᐃᐧᔦᐠ
ᑖᐯᐧᔦᔨᑕᒧᐃᐧᐣ ᐅᐦᒋ; ᐁᐊᐧᑯ ᒫᑲ ᓇᒪᐃᐧᔭ ᑭᔭᐋᐧᐤ ᑫᐦᒋᐋᐧᐠ ᐁ ᐊᔮᔦᐠ: ᐁᐊᐧᑯ

ᐅ ᒣᑭᐃᐧᐣ ᑭᓭᒪᓂᑐ: 

ᓇᒪᐃᐧᔭ ᐊᑐᐢᑫᐃᐧᓇ ᐅᐦᒋ, ᐁᑳ ᐊᐃᐧᔭᐠ ᐊᔨᓯᔨᓂᐤ ᑭᑕ ᑲᑭᒋᒧᐟ. 



ᕒᐅᒪᓇ 10:9,10 ᒋᑫᒫ ᑭᐢᐱᐣ ᐋᒋᒪᒋ ᑭᑐᓂᕽ ᒋᓴᐢ ᐁ ᑎᐯᔨᐦᒋᑫᐟ, ᒥᓇ
ᑖᐯᐧᑕᒪᓂ ᑭᑌᐦᐃᕽ ᑭᓭᒪᓂᑐᐊᐧ ᐁ ᑭ ᐊᐧᓂᐢᑳᓂᑯᐟ ᓂᐳᐃᐧᓂᕽ ᐅᐦᒋ, ᑭ ᑲ

ᐱᒫᒋᐦᐅᐣ: 

ᒋᑫᒫ ᐅᑌᐦᐃᕽ ᐊᔨᓯᔨᓂᐤ ᑖᐯᐧᑕᒼ ᑲᐧᔭᐢᑭᑖᑎᓯᐃᐧᓂᕽ ᐃᓯ; ᒥᓇ ᐅᑐᓂᕽ
ᐅᐦᒋ ᐋᒋᒧ ᐱᒫᒋᐦᐃᐁᐧᐃᐧᓂᕽ ᐃᓯ. 

ᓭᐣᐟ ᒑᐣ 3:16,17 ᐃᐧᔭ ᑭᓭᒪᓂᑐ ᐁᐢᐱᒋ ᓵᑭᐦᑖᐟ ᐊᐢᑭ, ᑭ ᒣᑭᐤ ᐅ ᐯᔭᑯ
ᑯᓯᓵᓇ, ᐱᑯ ᐊᐃᐧᔭᐠ ᐁ ᑖᐯᐧᔦᔨᒫᐟ ᐁᑳ ᑭᑕ ᓂᓯᐊᐧᓈᑎᓯᐟ, ᒫᑲ ᑭᑕ ᐊᔮᐟ

ᑳᑭᑫ ᐱᒫᑎᓯᐃᐧᐣ. 

ᐃᐧᔭ ᑭᓭᒪᓂᑐ ᑭ ᐯ ᐃᓯᑎᓴᐁᐧᐤ ᐅᑯᓯᓴ ᐅᑕ ᐊᐢᑭᕽ ᓇᒪᐃᐧᔭ ᑭᑕ
ᐅᔭᓱᐋᐧᑕᒥᔨᐟ; ᒫᑲ ᐃᐧᔭ ᑭᑕ ᐅᐦᒋ ᐱᒫᑕᓂᔨᐠ ᐊᐢᑭ. 



1 ᓭᐣᐟ ᒑᐣ 5:11-13 ᐁᐊᐧᑯ ᒫᑲ ᐅᒪ ᐋᒋᒧᐃᐧᐣ ᑭᓭᒪᓂᑐ ᐁ ᑭ ᒥᔨᑯᔭᕽ ᑳᑭᑫ
ᐱᒫᑎᓯᐃᐧᐣ, ᐅᒪ ᒫᑲ ᐱᒫᑎᓯᐃᐧᐣ ᑭᑭᐢᑳᑯᔨᐊᐧ ᐅᑯᓯᓴ. 

ᐊᓇ ᑳ ᐊᔮᐋᐧᐟ ᐅᑯᓯᓯᒫᐊᐧ ᐊᔮᐤ ᐱᒫᑎᓯᐃᐧᐣ; ᐊᓇ ᐁᑳ ᑳ ᐊᔮᐋᐧᔨᐟ
ᑭᓭᒪᓂᑐ ᐅᑯᓯᓴ ᓇᒪᐃᐧᔭ ᐊᔮᐤ ᐱᒫᑎᓯᐃᐧᐣ.

ᐁᐊᐧᑯᓂ ᐅᐦᐃ ᑭ ᑭ ᒪᓯᓂᐊᒫᑎᓈᐋᐧᐤ ᑭᑕ ᑭᐢᑫᔨᑕᒣᐠ ᐁ ᐊᔮᔦᐠ ᑳᑭᑫ
ᐱᒫᑎᓯᐃᐧᐣ, ᑭᔭᐋᐧᐤ ᐅᑎ ᑳ ᑖᐯᐧᑕᒫᐧᔦᐠ ᐅ ᐃᐧᔪᐃᐧᐣ ᑭᓭᒪᓂᑐ ᐅᑯᓯᓴ. 



ᓭᐣᐟ ᒫᐟᔪ 1-2; ᓭᐣᐟ ᓬᐅᐠ 1-2

